
Daners rendan ventiraivel (nr. 53).

Daners rendan ventiraivel, sch’els na

mancan betg. Prevegni perquai ad uras.

Ins na sa mai per tge ch’ins als dovra pli

tard. La chasa stuess vegnir renovada.

Ils uffants vulan studegiar. Igl è da cum-

prar in nov auto. Swisscanto As offra

perquai bleras pussaivladads da preven-

ziun: fonds d’investiziun, assicuranzas

da vita, respargns cun vaglias.

Dumandai Voss cussegliader da clients

da la Banca chantunala.

reclama

Act da solidarità invers Susch
Concert da benefizi da la Engiadina Concert Band

■ (anr/lw) Ün concert da benefizi pro-
cura raps, ma eir üna bella sairada.
Precis uschè esa stat eir pro’l concert
da benefizi cha la Engiadina Concert
Band ha fat a Lavin a favur dals pertocs
da las auazuns da Susch. Giodü e
sustgnü il concert ha eir blera glieud
da Susch svess. Il toc central dal con-
cert da benefizi da dumengia saira es stat
«Hands Across the Sea» da l’American
John Philip Sousa (1854 – 1932) – dal
rest l’inventur dal sousafon. Cha Sousa
haja scrit quista cumposiziun davart ils
mans chi rivan sur il mar cun ün’inten-
ziun politica e sco act da solidarità invers
l’Europa, cun la quala ils Stadis units nun

hajan adüna gnü bunas relaziuns, ha dit
Curdin S. Brunold, il dirigent da la En-
giadina Concert Band. E cha uschè dess
gnir inclet eir quist concert, sco act da so-
lidarità invers ils abitants da Susch chi
sun stats fermamaing pertocs da las stra-
soras da quista stà.

Ramassà cun las entradas pel concert
– la sala da gimnastica a Lavin es statta
plain stachida – s’haja 3130 francs. Pro
vain il guadogn da l’ustaria chi cumplet-
tescha la donaziun a favur dal cumün da
Susch. Cha quai nu saja ün grond import
in congual cul predsch per ün meter sa-
laschada, ha dit Brunold. Il capo cumü-
nal Emil Müller percunter ha express sia

gronda commoziun, na be in vista als
raps, dimpersè eir in vista a tuot l’agüd
e la bainvuglientscha ch’els hajan surgni
da l’inter’Engiadina.

Da bod l’inter’Engiadina, nempe da
musicantas e musicants da La Punt fin a
Ramosch, consista eir la Engiadina Con-
cert Band. Chi’s tratta da musicantas e
musicants uschigliö eir activs illas socie-
tats da musica dals cumüns, s’haja pudü
leger ouravant. Davo il concert as poja
precisar cha per la Engiadina Concert
Band nu s’hajan sgür na units ils musi-
cants plü noschs. 

Cha lur concert es gnü giodü fich
s’haja pudü conclüder eir da l’applaus.

Els paran dad esser da chasa pro tuot ils
stils, tant pro marchas o polcas tradiziu-
nalas co eir pro schlaghers sco «Aber bit-
te mit Sahne» dad Udo Jürgens obain pro
«üna schnulza dals ons 70» – sco cha Bru-
nold ha caracterisà il toc – sco «A Whi-
ter Shade of Pale» da la gruppa Procol
Harum. Ma eir cumposiziuns da Louis
Armstrong, Benny Goodman, Tina Tur-
ner, Polo Hofer e.u.i. toccan pro lur re-
pertoire. 

Davo quist bel program però nun es
il public amo stat cuntaint. El ha vuglü
avair per forza ün supplemaint cha la En-
giadina Concert Band til ha concess cun
güst’amo ün zich schlantsch implü.

La Engiadina Concert Band suot la direcziun da Curdin S. Brunold es da chasa pro tuot
ils stils musicals.

3130 francs s’haja guadagnà be cun las entradas – ün import cha Curdin S. Brunold 
(a dretta) ha pudü surdar al capo cumünal da Susch Emil Müller. FOTOS  L. WALTHER

■ SAN MUREZZAN

Damain 
seguondas abitaziuns

(anr) Cun granda magiurited, nempe cun
910 cunter 160 vuschs, haun las votantas
ed ils votants da San Murezzan appruvo
üna revisiun parziela da la ledscha da fabri-
ca. Cun que haun els dit cler e net da schi
ad üna limitaziun da la fabrica da seguon-
das abitaziuns.

Ad ün contingent nu vain però suotta-
missa be la fabrica, dimpersè eir la transfur-
maziun da prümas abitaziuns in seguondas
abitaziuns. Prümas abitaziuns stöglian ul-
tra da que gnir promovidas in avegnir.
Traunter oter haune da correspuonder a las
pretaisas da la populaziun per que chi re-
guarda lur grandezza e lur stil. Exclusa dal
contingent es be la zona per villas.

Appruvo, cun 803 cunter 257 vuschs,
haun ils votants da San Murezzan püna-
vaunt la revisiun da la ledscha davart las ta-
xas da cura e da sport e la promoziun da
l’economia. Da que spetta la societed da
cura e da trafic entredgias annuelas impü
chi s’amuntan ad ün mez milliun francs.

■ VAL MÜSTAIR

Nouv Auto da Posta
(anr) La Val Müstair survain ün nouv Au-
to da Posta. I as tratta d’ün bus interurban
modernischem, dimena da l’ultima gene-
raziun. El dess circular surtuot tanter Ful-
dera e Lü e servir al transport da scolars sco
eir gnir dovrà per cuors specials. Quist
nouv Auto da Posta, chi survain il nom da
Sta. Maria, gnarà battià in occasiun dal
marchà da Nadal tradiziunal da quist cu-
mün in sonda chi vain, als 3 december. La
ceremonia da battaisem ha lö a las 18.00.


